(Go SEPELA GA KEREKE
Ga SEpHIRI, G4 PorLako

% Go tla dira mang kapa mang a ikwele gabotse, a bo ka se
ke, boitsebiSo go swana le bjoo? Go lokile. A re inamiSeng
dihlogo tSa rena feela nakwana ya thapelo pele re bula Lentsu.

2 Morena, re bolela go swana le bale ba kgale, “Ke ile ka thaba
ge ba re, ‘A re yeng Ngwakong wa Morena.”” Re ka se hwetSe
lefelo le lekaone go beng, lehono, go phala go ba thwi mo le
phuthego ya Morena, mo thapelong. Le ge e ka be e ena, ka ntle,
gomme go ka ba le masokisa le dilo, eupsa ge re le ka Bogoneng
bja Gago, re na le myemyelo ye ya kgotsofalo, gore re tseba gore
O a kwesisa gomme o Soma se sengwe le se sengwe feela thwi
bakeng sa rena.

3 Re tla kgopela ditShegofatSo tSa go ikgetha mosong wo go
bao ba ilego ba se kgone go tla tirelong. Bontsi, mohlomongwe,
ba ka be ba tlile ge nkabe seemo sa boso se sa ba gampe bjalo.
Eupsa a nke ba hwetse kgothatso ka go baleng Lentsu la Gago,
le go theetSa go badiredi mo seyalemoyeng, le mananeo ao a
hlamilwego bakeng sa batho bale.

4 Re tla kgopela gore O tla Segofatsa ka go ikgetha bale ba ba
lego ka go Bogona bjo Bokgethwa, bakeng sa matsapa a bona go
tleng pele mosong wo, go kwa LentSu la Morena, le go Mo direla
ka Dipesalome le ka—ka thapelo, le ka tebogo.

5  Gomme re a kgopela, Modimo, gore O tla kgwatha mebele ya
bale ba ba babjago le go hloka, bao ba no go ba ba letile bjale,
ba tlile sethakgo se setelele go rapelelwa.

6 Gomme re kgopela gore O tla no lebelela godimo ga rena, le
go re bolediSa, gore rena ba re lego mo mosong wo re tla hlodiSiSa
seemo sa rena beng. “MpuruputSe,” go boletSe yo mongwe wa
baprofeta, “le go nteka, le go gona ge eba go na le bobe bo rilego
ka go nna.” Gomme gona, Morena, ka go go puruputsSeng, ge o ka
hwetSa gore go na le bobe ka go rena, re hlwekise, Morena, bjalo
ka ge ka go kokobela re ipolela dibe tSa rena le ditiro tSa rena
tSe mpe.

7 Gomme ke kgopela feela gore O re gopole bjalo ka ge O
lebelela go Jesu, Morwa wa Gago, Yo a hwilego go ba seloba
bakeng sa dibe tSa rena le bokgopo bja rena. Bjalo ka ge re ipolela
gore re dumela gore O hwile bakeng sa morero wo, le go tsoga
gape, gore re tle re be le monyetla wo mobotse wa go dira se,
mosong wo. E fe, Morena.

8 Gomme bolela le rena ka LentSu le le ngwadilwego la Gago,
bjalo ka ge re letile go ya pele go kwa go tSwa go Wena. Ka Leina
la Jesu re a rapela. Amene.

9  Re duma go phutholla ka Mangwalong mosong wo bakeng sa
go bala go tSwa go Puku ya Bathesalonika, tema ya 5. Gomme ke
na le bale ba ba nago le dikgopelo t$a thapelo gape, mosong wo,
lelokelelo. Yeo, thapelo e tla fiwa ka pela ka morago ga tirelo ye
ya thero. Ke a dumela, bakeng sa feela nakwana, go lena ba ba
bulago Dibeibele tsa lena, a re phutholleng go Bathesalonika ba
Pele tema ya 5, gomme re no bala bakeng sa nakwana e se kae.

10 [NgwaneSu o re, “Phatlalatsa diklase tSa sekolo sa
Lamorena.”—Mor.] Ke maswabi. Ge le sa bula Beibele ya lena,
ke...bana ga se ba So ba phatlalatSswa go le bjalo bakeng
sa diklase tSa bona tSa go fapafapana. A le ka no ya thwi
pele bjale go diklase tSa lena, lena bana ba bannyane le
matSwamahlalagading, le go ya pele. Eyang thwi go diklase
tSa lena.

11 Gomme ge, ge le ka kgona bjale, go bala, goba go bula
Dibeibele tSa lena go Bathesalonika ba Pele tema ya 5.

12 Gomme ge eba go a kgonega gore poto ya bahlokomelaphahlo
e gona ka nako ye, ke tla rata go ba bona feela nakwana e se kae
ka morago ga tirelo, ka ofising ya matikone, ka taba ye itSego.
Gomme ge ba se go, yo mongwe ba fihliSetSe lentSu gore ke tla
rata go ba bona boSegong bjo, feela pele ga tirelo, ka ofising ya
matikone.

13 Bjale bakeng sa sehlogo, ke nyaka go tSea se bakeng sa
sehlogo mosong wo: Go Sepela Ga Kereke Ga Sephiri, Ga
Potlako.

14 A nka le...a nke ke e tsebise gape, ka gobane ga se ke
be le nako ye ntsi kudu go nagantshisa ka ditshwayotshwayo
tSe itSego, eupsSa feela go itlhaganela. Re tSwile thari ka
kgonthe maabane, gomme ga se nke ra tsena ka gare bosegong
bja go feta go fihla thari ka kgonthe. Gomme go hlaganela
tlase mo mosong wo, eupsSa se se no tla go monagano wa
ka. Gomme mohlomongwe, moragorago, nka swara se sengwe
seo se tla dirago yo mongwe gabotse. Ke rata thuto ye, “Go
sepela ga Kereke ga sephiri, ga potlako.” Gomme bjale ka go
Bathesalonika ba Pele tema ya 5.

Eupsa ka ga dinako le ka ga dihla, baena, ga le hloke
gore ke le ngwalele.

Ka gore lena lenabeng le tseba ka phethagalo gore
letsatsi leo la Morena le tla bjalo ka lehodu bosego.

Ka gore ge ba tla re, Khutso le polokego; nako yeo
tshenyego ya potlako e tla godimo ga bona, bjalo ka
lesoko godimo ga moimana; gomme ba ka se phonyokge.

Eupsa lena, baena, ga le leswiswing, gore letsatsi leo
le tla le fihlela bjalo ka lehodu.

Lenale. . .bana ba seetsa, gomme le bana ba mosegare:
ga se rena ba bosego, goba ba leswiswi.

Kagona a re se robaleng, boka ba bangwe ba dira;
eup$a a nke re phafogeng le go hlapologelwa.

Ka gore bao ba robalago ba robala bosego; gomme bao
ba tagwago ba tagwa bosego.

15 Bjale ke duma go no lebelela go kgabaganya lephephe, ge le
beakantSwe ka tatelano bjalo ka go Beibele ya lena, go ya 16,
ditemana tSa 171e ya 18 tSa tema ya 4 ya Bathesalonika ba Pele.

Ka gore Morena yenamong o tla fologa go
tswa legodimong ka mokgosi, le ka kgowa ya
morongwamogolo, le ka phalafala ya Modimo: gomme
ba ba hwetsego go Kriste ba tla tsoga pele:

Morago rena ba re phelago gomme re Setse re
tla ubulelwa godimo mmogo le bona ka marung, go
gahlanetsa Morena mo sebakabakeng: gomme kafao re
tla ba le Morena go ya go ile.

Kagona homotsanang ka mantsu a.

16 A nke Morena a oketSe ditShegofatso tsa Gagwe go palo ya
Lentsu la Gagwe le lekgethwa.

17 Se ke selo sa go se tlwaelege, go bolela ka thuto boka ye mo
mosong woo ke tlago tlase go—go direla balwetSi. EupSa go na
le bolwetsi bjo bogolo go feta bolwetsi bja mmeleng. Gomme go
bohlokwa kudu gore re phelege, bakeng sa tiragalo ye kgolo yeo
e no go itokisetsa go direga, go feta go ka ba ebile le go robala
ka go Morena, yeo ke, go hwa, bjalo ka re tla tseba. Go kaone
go itokiSetSa. Bokaone ke be motho wa molwetsi, ke itokiSitse
le Morena, go e na le go ba motho yo a phelegilego, ke se ka
itokiSetSa go sepela le Morena. EupSa go ka ba bjang e lego,
Modimo o a rata gore re be bobedi go phelega le go itokisetsa,
soulo le mmele. “Ka gore O lebalela makgopo ohle a rena, le go
fodisa malwetsi a rena ohle.” O hwile sebakeng sa morero wa go
menagana.

18 Gomme gona, ke nagana lehono ka ga thuto ye ya, “Ga
potlako, le ga sephiri.” Ke rata yeo. Modimo. . .

19 Batho ba phela lehono eke, feela pele ga go Tla ga Morena
Jesu, o ka re O be a eya go romela madira a Barongwa tlase
go dikuranta tSohle, gomme, bakeng sa ngwaga goba bjalo,
go e kwalakwatSa lefaseng lohle, ka go kuranta, gore, “Ka
letSatsikgwedi le le rilego, Jesu o tla goroga.” Le go ba le yona
e gaSwa ke seyalemoya, le go bewa godimo ga dithelebiSene, le
mogohle, feela letsatsi le feela iri yeo A bego a etla. Bjale yeo ke
tsela ye batho ba phelago lehono.

20 KEupsa, Modimo o boletSe ka go Lentsu la Gagwe, go re, “Go
tla ba boka lehodu boSego, go tla.”

21 Ge seo se ka ba bjalo, batho ba tla re, boka lefase le
nagana lehono, “Oo, gabotse, go no ba le nako ye ntsi. Ke
tla. . .E tla kwalakwatSwa gabotse.” Gomme, eupsa, le a bona, e
kwalakwaditSwe, eupSa ke go kwalakwatsa ga sephiri. Ke feela
bale ba ba ratago go go kwa. Bale ba ba ratago go go ela Sedi le
go. ..ba baratago Morena.

22 Kenagana bjale ka se Paulo a se boletSego ge arile, “Gonale
mphaphahlogo wa toko o beet§wego nna, woo Morena, Moahlodi
wa go loka a tlago mpha ka letSatSi leo.” Gomme nako yeo a
ema. A le lemogile? Gomme o rile, “E se go nna ke nnosi, eupsa
bona bohle bao ba ratago go bonagala ga Gagwe.” Ge re rata go
bonagala ga Gagwe!

23 Ka tlwaelo ka lefaseng lehono, gore batho ba nagana ka ga
go bonala ga Morena bjalo ka sa go §iiSa, selo sa go boifisa. Oo,
lefasele kanotla goyalona. .. “O se bolele le nna ka seo,” ba tla
bolela. Ga ba nyake go tseba ka ga dilo tSela. Ga ba tshwenyege
ka ga tSona; feela bakeng sa go phela letSatSing la bjale. EupSa
bale ba ba ratago Morena, ba rata go bonagala ga Gagwe.

24 Go ka reng ge yo mongwe wa baratwa ba gago, ba bangwe
ba lena batho ba kgale, gore mmago o be a ile pele, goba tatago,
goba lesea la gago, gomme ba be ba ile kgole lebaka la mengwaga
ye mentsi kudu, gomme o tsebile gore ba ka no bonagala nako efe
kapa efe? Gobaneng, o tla ba le ngwako o hlwekisit§we gohle. O
tla no ba o itokisitSe le go SetSa go theoga mmila wola, bakeng
sa, lebone la koloi le nngwe le le lengwe leo le retologelago ka
gare, o tla be o nagana e ka ba bona.

25 Bjale yeo ke tsela Kereke e swanetSego go ba e SeditSe bakeng
sa go Tla ga Morena. Bohle mo lenaneong, bohle ba itokisitse,
bohle ba phuthile le go itokisetSa go tloga ka pela ge A etla, ka
gobane, “Go tla ba ka nakwana, ka go panya ga leihlo.” E no leka
go bala go tla tSea leihlo la gago botelele bjang go panya, fao e no
ba ka lebelo ka fao Tlhatlogo ya Kereke e tla diregago.

26 Le a tseba, lenaba ka mehla le SomiSa maano ao mo—ao
Morena a a SomiSago. Le a tseba, ge a bone gore Modimo o be a
eya go ba le Kereke ya go loka, le dilo tSeo a bego A eya go di dira,
lenaba le SomiSitSe lemanoga la go swana. O na le kereke, gomme
o na le batho bao ba lego bodumedi kudu. Gomme ba no ba thwi
mo monwaneng wa leoto, boka—boka batho ba bodumedi, ka
gobane o0 a tseba gore Kereke ya Kriste e ka tsela ya go swana.

27 Gomme o e dira ntle go bophelo bja seSole. Ke be ke bala
athekele nako ye nngwe ya go feta, ka ga tlhaselo ya potlako
go Pearl Harbor. Yeo e be e se, tlwa, tlhaselo ye itSego ye
e sa tsebjego. Ba be ba SetSe ba seboditSwe gore Majaps a
be a eya go dira seo. Eupsa taba ya go nyamisSa e bile, ba
hlokomologile tshebotsSo yela. Ba be ba bone maswao, gomme

masole a Majapane a kgobokana ka bowona mmogo, gomme
dikepe tse kgolo di laiSwa ka dibetsa, gomme tShoSetSo e be e
le ka moyeng. Gomme ba be ba no ba tlwa ka go mothalo wa go
hlaselwa, eupsa ba e hlokomologile.

28 Yeo ke tsela go lego ka kereke lehono. Kereke e mo mothalong
wa kahlolo, eupsa ba hlokomologa go Tla ga Morena. Kagona o
ka se Mmee molato.

29 Ba rile, ge go ile gwa tlatSwa lesata mosSola, go dikologa,
ka Pearl Harbor, gore Majaps a ka hlasela ka nako efe kapa
efe, le gore dikepe tSa bona tSe kgolo di be di dutSe ntle ka go
meetse a lewatle gomme di be di sepela ka go neneka eupsa ka
go tiiSa go leba Pearl Harbor, gore ba e no e sega. Gomme ba
rile, “Aa, ditSiebadimo. Lena baagasefifi. Lena mafSega. TSohle
le naganago ka gona ke bothata bjo itSego.”

30 Gomme mo boSegong, feela pele ga tlhaselo ye kgolo mosong
wo o latelago, go be go na le motantsho wo mogolo, goba phathi
ye kgolo e filwe ka go Pearl Harbor ka boyona. Gomme ga go
kgathale bontsi ka fao ba lekilego go bolela gore Majaps ba be
ba etla, go le bjalo ba ile ba no se tSee tshebotso.

31 A re no ba lebelelang bakeng sa metsotso e se mekae. Go na
le kgaSo ye nnyane ya ditaba tSa seyalemoya e yago ntle. Gomme
ntshetlana ye nnyane ka khoneng ya lephephe, ka ga go swana le
lesolo la phodiSo le tla kwalakwatswa, feela lefelo le lennyane,
gore Majaps a be a le tseleng ya bona ka meetseng a lewatle,
dikepe tSe dikgolo di be di lebantSe tsela yela. “Ditsiebadimo,”
go bolela ba bangwe. “Ga re dumele ka go selo se bjalo ka seo. O
leka go re tShoSetSa mabapi le eng?”

32 Gomme kagona re hwetsa, go batameleng kgauswi le bosego,
ke kgona go bona ka lefelong la gae, sebakeng sa bona go
lokiSetSa go tSwa ka ntle ga toropokgolo, gobaneng, basetsana
ba baswa ba be ba apara diforesekote tSa bona tSe mpsha, le go
ya pele. Ba be ba eya tlase go mogobo wo mogolo bogolo kudu
ba bego ba eya go ba le wona.

33 Gomme, gape, baofisiri ba SeSole ba be ba feafea ba ngwala
ditumelelo tse nnyane gore masole a kgone ohle go ya phathing
ye, phathi ye kgolo ya botagwa. Gomme ditheraka di be di rora
le go hama, di tlisa dipiri tSa bona tSe kaonekaone ka gare, le
beine ya bona le selo, bakeng sa phathi ye. Gomme nako yohle,
dikepe tSa ntwa tSa Majapane di le tseleng ya tSona fale, gomme
ba Sitwa go kwa tshebotSo.

3¢  Gomme ge letSatSi le thoma go rapama, gomme bohle ba
kgobokane ka go dithabene tSe kgolo tSa lefelo. Mohlomongwe
ka lehlakoreng felotsoko, morekiSabjala o be a botsefatsa para
goba se sengwe, o boletSe se sengwe bjalo ka se, “E re, a o kwele
mabarebare?”

“Aowa, ga ke dumele ke dirile,” gwa rialo monna yo a bego a
bolela le yena.

35 “0o, ba bolela se sengwe ka ga dikepe tSa ntwa tsSa Majapane
di etla tseleng ye.” Gomme nako yeo yo mongwe gape a tsena ka
go polediSano.

36 Gomme yo moswa, mosetsana wa setlaela a nyarela godimo
fale, gomme a bea leoto la gagwe godimo ga para, o rile, “Lena
disilapuleng tSa hlogosefifi, a ga le tsebe gore re mo bakeng sa
go ba le nako ye botse le go se bolele ka ntwa?”

37 Geseo e se no ba ka ga tsela ye lefase le bolelago lehono ka ga
go Tla ga Morena! “Lena meuwane ya fesene ya kgale, dinomoro
morago, ke eng e le dirago go apara le go itshwara le go dira ka
tsela yele dirago?” Eupsa re lebeletSe go sephiri sela, go bonagala
ga potlako ga Morena. Ka gore go na le se sengwe mo moyeng,
Molaetsa wa Moya wo Mokgethwa, woo o re botsago go Tla go
batametse.

38 Nako yeo ge motantsho wo mogolo o kgatlampane, gomme,
00, go swanetSe go ba go bile selo sa go §iiSa boSegong bjoo.
Ka gore go boletSwe gore se sengwe mo boSegong, ba tSere
mohumagadi yo moswa, mosetsana yo moswa wa go agega
gabotse, gomme ba mo hlobola diaparo tSa gagwe go tloga go
yena, gomme ba mmeile ka go karikana ye nnyane ka feela
seaparo sa ka fase se setee, gomme ba mo kitimisa go theoga
mokgotha le go ya pele, ba no ba le nako ye botse. Gomme nako
yohle, Majapane a be a batamela, ba etla pele thwi.

39 Gomme ka gona mosong wo o latelago, ge banna mo lefelong
la mosomo, le ditaetSo tSa sefofane di hlokometse, le go ya pele,
ba bile ntle boSego bjohle, ba tagilwe, gomme ba kitimiSana le
basadi ba le go ya pele, ba be ba dikologa kudu le go ngenega
mosong wo o latelago, go tSwa go phathi ye kgolo, go fihlela ba
wetSwe ba robetSe mo moSomong.

40 Gomme ke a boifa gore go ya go ba ka go swana mo go Tleng
ga Morena. Kereke e thopilwe le go tagwa ka matshwenyego a
lefase, go fihla ba ya go be ba robetSe mo lefelong la moSomo,
mo go Tleng ga Morena.

41 Gomme godimo ga toropokgolo go fofile difofane, gomme
dipomo tswa lahlelwa, gomme ba ile ba no Swalalanya
toropokgolo yela, go fihla mobung. Gobaneng? Ka gobane ga se
ba ke ba Setsa tshebot$o. Gomme mohumagadi yola yo moswa,
gammogo le ka moka ga bona, ge Majapane ale, masole a sehlogo
ba kitimela ka gare fale, ba ba katile mo mokgotheng, le go ba
ripaganya ka ditoki ka dithipa, ka morago, le go ya pele. Ka gore
ge o sa SetSe tshebotSo, go na le selo se setee se SetSego, seo ke
kahlolo.

42 Qo, ge eba go kile gwa ba le nako yeo Amerika ye e kilego ya
ke ya ba leemong la fasefase, gonabjale, ka ga boitshwarahlephi
bja yona, ka ga go se phapano ya yona! Ebangedi e rerilwe go
tloga lesing go ya leSing. Maswao le matete a dirilwe. Gomme

mehlolo ye megolo e dirilwe, gomme kgafetsakgafetSa ba ya pele
ka go maipshino a bona, go nwa, ba hlokomologa, ba dira metlae.

43 Go tSwa go diphuluphithi tSe dikete tSe makgolopedi ka
Amerika, tSa dikereke tSa Protestante, se re se hlokago lehono ka
go diphuluphithi tSeo ke baprofeta ba Morena, ba ba sa boifego
go thuthupisa ntle dikgadima tSa kahlolo tSa Modimo godimo ga
moloko wo wa batho ba badiradibe bao re ba rerelago. Re hloka
baprofeta boka Jesaya yo a goeleditSsego gomme o rile, “Moloko
wo mobe!” Gomme ka fao a ilego a ahlola moloko wola, le go ba
botsa ka ga dikotlo tse di tlago.

4 FEupsa, lehono, bontsi kudu bja badiredi ba rena ba boifa go
bolela dilo tSeo. Ba tshogile go fa bohlatse thwi bja tshebotSo, ka
gore go ka ama ye mengwe ya meSomo ya bona. Ba tla swanelwa
ke go tlogela kereke ya bona ya leina, go tlogela diphuluphithi tsa
bona. Gomme ba tla swanelwa ke go—go ya ntle, mohlomongwe,
mohlampe, le go tSea kgato ye nngwe go kereke tsoko ye nngwe
goba se sengwe. Eupsa go no befa kudu gore re na le mohuta wola
wa batho ka go diphuluphithi tSa rena.

45 Re hloka banna bjalo ka John Wesley, ba mpshafatSo ya
pelepele, Martin Luther. Re hloka batho ba bjalo ka Paulo, ba
ba ikemiSeditSego go fa tSohle, le go ineela bonabeng, le ge go ka
ra karogano go tloga bophelong bjo, bjalo ka hlatse ya Ebangedi
ya thereSo ya Jesu Kriste.

46 Ke eng, lehono, yeo thuto le disosaete le lepotlapotla le
lennyane, dilo tSa go neneketswa tsa disosaete, le dikwi tSa bona
beng, di tsere lefelo la Moya wo Mokgethwa ka kerekeng.

47 Se re se hlokago, lehono, go goelela ntle go Amerika, ke
ba go rongwa ke Modimo, banna ba go tlala ka Modimo ka
Maatla a Moya wo Mokgethwa, ba ba sa boifego go goelela ntle
kgahlanong le selo seo se foSagetSego, le go sebotsa batho ka ga
kotlo ye e tlago.

48 Modimo ga go ka moo a ka tsogego a dumelela setShaba se
go efoga kotlo. Ge Modimo a ka dira bjalo, O tla swanelwa ke go
tsosa Sodoma le Gomora, le go ba kgopela tshwarelo go ke a kile
a ba nweletSa, ge ba be ba bile batho ba babe bjalo. Rena ga re—
ga re ba go fapana mo pele ga Modimo. Se re tlilego lehono, ge
go etla go dipolitiki tSa rena, ge go etla go mmuso wa rena, ke go
bola, tsela yohle go tloga pilareng go ya koteng. Ga go sa na toka
gape, ke feela ka go Modimo.

49 Qo, re re re itshama godimo ga U.N. Ditshaba Kopano.
Gomme bokaone go phala mengwaga ye mehlano ya go feta,
go be go le diphesente tSe masometlhanotee makomonisi, tSa
ditShaba ka go U.N. Ga go na selo go itshama godimo eupsa
Lents$u la Modimo yo a phelago. Re ka se itshame godimo ga selo
bjale, ga go politiki.

50 Ke bile ka go diteko lebaka la dikgwedi tSe tharo goba tse
nne tSa go feta, ka tlase ga mollo wo boima, ba leka go mphara

ka go dira se sengwe seo se bego se foSagetSe, ka go fetisa tShelete
go kgabola tabarenekele ye fa, bakeng sa dikopano. E lego, poto
ya rena ya bahlokomelaphahlo fa e saenne sephetho. Gomme ga
go na motho yoo a kilego a tla dikopanong tSa ka eupsa yo ke
tsebiSitSego phatlalatsa gore tsShelete ye e be e tSeelwa ka go ya
rena. ..ka go dikopano tSa ka, e be e lebiSitSwe go kereke ye.
Gomme bjale ba re, ka gobane ke e beile ka kereke, ke be ke
leka go jabetSa mmuso, gomme ba nyaka go mpha mengwaga ye
masomepedi ka Fort Leavenworth, Kansas, bakeng sa yona.

51 Ke rile, “Lentsu lela ke eng le ngwadilwego godimo ga
mengwako ya rena—ya rena ya kgorotsheko, ‘Toka’? Ga le re selo
go feta le kile la ngwalwa mola.” Ke rile, “Ge se sengwe le se
sengwe seo batho ba lena beng ba mpoditSego go dira, ke se
dirile. Gomme bjale le bolela gore ga ba sa na le mmuso le neng.
Le kgona bjang? Le tla fediSa ye tee gomme la e netefatSa, gona
mo ba tla epolla se sengwe gape.” E sego seo feela, eupsa ba a
itoma maleme.

52 Ke dirile setatamente se ka go dikgorotsheko tSa feterale. Ke
rile, “Ge nkabe bokomonisi bo bile le Bokriste ka go bjona, ke
be ke tla ba lekomonisi.” EupSa nka se kgone go ba, ka gobane
bo gana Bokriste.

53 Kafao ke na le seatla se setee go swarelela go, seo ke seatla
sa Modimo sa go se fetoge, ke tseba gore O tla hlompha thereso
le tthompho. Go swanetse go tla pele, ka go toka.

5¢  FKupsSa go le dira le tsebe ga go na dikholofelo e ka ba kae, ke
feela ka go Tleng ga Morena.

55 Qo, ke letsatsi le le bjalo leo re phelago, na—na nako ye mpe
bjalo! Ge, selo se sengwe le se sengwe sa go kgwathega, ebile le go
kereke yonamong, batho ba kereke, kereke dikereke tSa maina,
ba tshwenyega kudu ka ga diphapano tSa bona tSe nnyane—tSa
bona tse nnyane, go fihla ebile ba ka se kopanele seng sa bona, le
go se tSee tshebotSo gore go Tla ga Morena go batametse.

56  Banna ba ba bjalo ka Billy Graham, le Jack Shuler, le Oral
Roberts, le ba bantsi ba baebangedi ba bagolo, le Charles Fuller,
yo a bilego le phihlelelontle go lefase ka moka, ba dira se sengwe
le se sengwe seo ba ka kgonago, go sebotSa go Tla ga Morena.
Gomme banna bale bonabeng, banna bale ba ba lekago go dira
gabotse, ke banna bao mmuso wa rena mong o lekago go ba
rathaganya ka ditokitoki.

57 Ke rile go yo mongwe, “Morena, masomepediseswai a
mengwaga a bophelo bja ka, ke e beile godimo ga aletara ya
Modimo, go leka go dira gabotse. Gomme ke nyaka yo mongwe
go ntebelela ka leihlong, le go mpotsa ge nkile ka ke ka betha yo
mongwe ntle ka e ka ba eng, goba nkile ka ke ka utswa e ka ba
eng mo bophelong bja ka. Ka mogau wa Modimo, ke hlwekile.”

58 Seo ga se re bontsi, go seo, go feta mothwantsho wa monwana
wa gago. “O ne molato, go le bjalo! Gomme wena o mmusanosi

ka kerekeng ya gago! O thwantSsha monwana wa gago gomme
kereke ya gago e dira se o ba botSago go dira!”

“0o,” kerile, “batho ba ka hloka toka bjang?”

59 Qrile, “O file batho dimpho ge mengwako ya bona e swele.
Ditsheke tSa gago Se moo o fago bahlologadi makgolo a ditolara,
le go lefelela rente ya bona, le go dira dilo tse bjalo ka tSeo.” O
rile, “A o ile go poto ya kereke ya gago le go ba botSa o be o eya
go dira bjalo?”

Kerile, “Aowa, mohlomphegi.”
“Gobaneng o se wa dira?”

60 Ke rile, “Morena o mpoditSe, ka go Lentsu la Gagwe, ‘O se
dumelele sa go ja sa gago. . .seatla sa gago sa nngele go tseba se
sa go ja sa gago se se dirago.”

61 O rile, “Gona o leka go ahlola taba ya gago ka Beibele,
gomme re go ahlola ka molao.”

62 Ke rile, “Ke ofe molao wo mogologolo, wa batho goba wa
Modimo?” Ke tla tSea molao wa Modimo.

63 Fela e se mekae, mengwaga ye mebedi ya go feta, ke be ke le
maikhutSong a ka, ke be ke le tseleng ya ka go bowa.

64 Fa ka Indiana melao ya lebelo ke dimaele tse
masometshelatlhano ka iri mo nakong ya mosegare, gomme
yeo ke mo go ditsela tSa lephefo, ditselalephefo. Gomme ke
dimaele tSe masometshela ka iri boSego, ka morago ga ge letSatsi
le sobetSe. Yeo go bjalo ka Kansas. Yeo go bjalo ka Illinois. Yeo
go bjalo ka Colorado. Yeo go bjalo ka Idaho. Yeo go bjalo ka
Wyoming.

65  Gomme mo tseleng ya ka go bowa, ka morago ga go dula ka
go lehlwa lebakeng la matsatsi a mantsi ka go ledimo; gomme ke
be ke sa tSo hwetSa kgama, gomme ke be ke le tseleng ya ka gae,
go e fa bagwera ba ka. Gomme ke ile ka swanela go itlhaganela
go leka go efoga ledimo le nngwe le bego le no ba ka morago
ga ka, goba ke be ke tla kgokwa gape, gomme nama e be e tla
senyega.

66  Gomme ke be ke putlile ntle ga Wyoming, le go tla godimo
ka go Nebraska. Ke be ke le e ka ba dimaele tSe masometharo
godimo, ka gare, tseleng. Gomme ka potlako, ke lebeletSe
morago, gomme ke bone lebone le lehubedu la lephodisa. Gomme
ga sa nke ka ke ka swarwa bophelong bja ka. Kafao, ke ile
ka no ya pele. Ke lebeletSe tlase, ke be ke dira dimaele tSe
masometshela ka iri, ntle ka go...dimaele tSe masometharo
goba masomenne go tloga go mohuta e ka ba ofe—e ka ba ofe
wa toropokgolo. Gomme ke no ya go theoga tsela ya lephefo,
tsela ya lephefo ye kgolo ya ditsela tSe nne. Gomme, ke lemogile,
dimaele tse masometshela ka iri. Ke lebeletSe morago, gomme o
tSwetSepele go Sala morago ga ka. Gomme ke no Setsa.

67 Gomme ke bone lebone le lehubedu le panya, gomme ke
naganne, “Gabotse, gobaneng a sa mphete? O na le sekgoba
se sent$i.” Gomme ke tSwetSepele ke letile. Ke theoseditse
letsikangope la ka fase, gomme ke kwele saerene. Gabotse, ke
naganne, “Ke fedile bokgole bjo nka yago.” Gomme o tepogile le
go nkemisa.

68 Ke tSwetSe ka ntle ga koloi. Ke naganne, “Mohlomongwe go
na le molaetSa wo itSego woo ke sa o topago mo seyalemoyeng,
mohlomongwe kua gae, mosadi wa ka goba ba lapa.” Gomme ke
tSwetSe ntle ga koloi yela, feela go se ipone molato bjalo ka ge ke
be ke kgona go ba.

Orile, “Ke a thanka o a makala gobaneng ke go emi$a?”
Kerile, “Ke a dira, mohlomphegi.”

69  Gomme o rile, “O be o roba melao ya lebelo.” O rile, “A o a
tseba o be o eya lebelo le lekae?”

Ke rile, “Ee, mohlomphegi.” Ke rile, “Ke be ke eya dimaele
tSe masometshela ka iri.”

Orile, “Yeo ke nnete. Gomme seo ke kgahlanong le molao.”
Kerile, “A ga se masometshelatlhanoka. . .?

0 “Aowa, mohlomphegi.” O rile, “Ke masometlhanotlhano mo.
O be o dira dimaele tSe tlhano ka godimo ga magomo a lebelo.”

”

“0o0,” kerile, “ke maswabi. Gasekeere.”

1 O rile, “Mphe laesense ya gago ya go otlela. E no mpontsha
laesense ya gago.”

2 Gomme ke di tSere go tSwa morabeng wa ka. Gomme feela
ka pela ge a se no bona lentSu lela ‘moruti, mahlo a gagwe a
thuntse ka mollo. O tSeetSe ntle puku ya gagwe gomme a thoma
go nngwala thekethe bakeng sa ditolara tSe masomepedinne le
disente tSe masometlhano.

Kerile, “A o ya go mpha thekethe?”
Orile, “O nepile! Ke ya go go fa thekethe!”

“Gabotse,” ke rile, “mohlomphegi, go lokile. Eupsa ga se ke
bone selo.”

7 Orile, “Oo, go na le leswao thwi ka ntle ga mothalo wa naga.
O be o swanetSe go ba o le bone.”

4 “Gabotse,” ke rile, “ke be ke dutSe ka go a mane lehl-. ..
lehlwa lebakeng la matSatsi a mane, gomme ka kgonagalo ke nno
se tsoge ka ke ka le bona, mohlomphegi.”

Gomme o rile, “Go lokile. O swere tShelete ye itSego go
wena?”

Kerile, “Feela e kano ba ditolara tSe lesomepedi.”

5 “Gabotse,” orile, “o ya go dula thwi mo go fihlela o e lefela.”
E ka ba iri ya lesome bosego, goba lesometee.

76 Ke rile, “Mohlomphegi. ..” Ke mmoditSe tSohle, se se bego
se le phoso, le nama le go ya pele. Seo ga se se re selo go yena.
Kafao ke ile ka swanela go saena setatamente sa bohlatse, gore
ke tla ba romela tshelete.

7 Ge ke fihla gae, ke ngwaletSe moahlodi, wa toropokgolo
ye nnyane, molaodi yola yo monnyane yo ke e romelago go
yena. Gomme ke mmoditSe. Ke rile, “Mohlomphegi, ke beile
masomepedi-. . .e ka ba masomepeditlhano a mengwaga,” mo
nakong yeo, “mengwaga ye masomepeditshela ka go tirelo ya
Morena, ke leka go sokollela basenyi go Morena Jesu, go leka
go SireletSa bophelo bja gago bjalo ka moofisiri, go leka go dira
ditShaba tSe kaone, le lefelo le lekaone go phela, le bobotse
bakeng sa malapa a rena. Ke beile mengwaga ye masomepedi se
sengwe ka go tirelo yeo. Gomme ke e no Swahla godimo mothalo
wa gago. Ke ikwa gore o swanetSe go ntebalela go yona.” Kerrile,
“Eupsa moofisiri wa gago ebile ga se a e lekola, le ga nnyane.
Yeo, mohlomongwe o swanetse go dira seo, le go tSwetSapele
mesSomo ya gagwe. Eupsa ke a go kgopela, bjalo ka moahlodi.
Ga se tShelete; ke thutomotheo. Faene ya ka ya mathomo go ka
ke ka e lefa, gomme ye e swanetsSe go tSwa go tshelete yeo batho
ba mphago go phela ka yona, ka kereke.” Ke rile, “Ge o ka ba
botho kudu bjalo go ntebalela go yona, ke tla e thabela. Go le
bjalo, tsheke Se yeo e saennwego, gore o ke o tsebe gore go—go
go lokile.”

78 Ngwanesu, o nno saena leina la gagwe go e putla gomme a
e tSea, go hloka kwelobohloko. Gobaneng? Gobaneng? Gomme
gona, ka dipolitiki tSa go bola, le kgethologanyo ya bodumedi,
ba bangwe ba bona ba phonyokga ka polao. Seo fao.

79  Modimo a ka se dumelele Kereke ya Gagwe e phele botelele
kudu ka tlase ga dilo tSe bjalo. Gomme lefase le senyegile.
Gomme dipolitiki di senyegile. Gomme kereke e senyegile. Se
re se hlokago, go dira bontSi ka ga yona, ke batho baboifa
Modimo go tla mmogo le go bitsa go Leina la Morena. Seo ke se
Tabarenekele ya Branham e hlokago go se dira. Oo, nka. . .

Gono lebelela le go bona ke bile le bontsi pele ga ka.

80  Gomme go nagana bontsi ka fao re ka gatelelago fa, ka ga
tsela yeo kereke e sepelago; ka fao ba hlephisitSego godimo ga
maitshwaro a batho, ka fao ba ba dumelelago ba phele, le go ya
ditantshing le go dirokenrole, le go apara ka tsela efe ba nyakago,
le—le se sengwe le se sengwe, gomme ba sa no ya pele ka go
swana, bareri ba go itSimeletsa.

81 Se re se hlokago ke ba feSene ya kgale, ba go rongwa ke
Modimo, bareri ba go tswalwa Legodimong ba ba tla bolelago
Thereso go sa kgathale e gobatSa mang. Boka Johane, yo a rilego,
“Selepe se beilwe go modu wa mohlare.” “Gomme mohlare
wo mongwe le wo mongwe woo o sa tSweletSego dikenywa
tSe dibotse o remelwa fase le go lahlelwa mollong.” Re hloka

bareri, baprofeta bjalo ka bao, bao ba tla hlaselago, le go SomiSa
dikahlolo tSa Modimo sebakeng sa dibetSa, go kgeila godimo, ka
go seemo se sebe seo re phelago ka go sona.

82 O ka se tsoge wa fediSa sebe ka go se phaphatha mo
mokokotlong. O ka se tsoge wa fediSa sebe ka go ruta batho.
Mananeo a rena a phusutSwe gomme a palet§we. Go na le kalafi
e tee go sebe, gomme, yeo ke, Kriste ke kalafi yeo. Gomme e sego
Kriste ka boipolelo bja bohlale, eupsa ka kolobetSo ya Moya wo
Mokgethwa, go ya go Bophelo bjo boswa le go mpshafalo. Yeo
ke kalafi e nnosi go sebe, kalafi e nnoSi go setShaba. Ke kalafi e
nnosi go kereke. Ke kalafi e nnosi go batho.

8 Fa nako ye nngwe ya go feta...Ke a thanka bontsi bja
lena batho ba ba etago ba bile mola. Ke dutse boSego bjohle
mola makga a mantSi, mo leetong la ka ntle Bodikela. Leo ke
swanetSego go ya beke ye e tlago, kimollo, go hwetSa kimollo
go tSwa go mmuso go ya. Ba ntshwereletSe mo. Moo, ge ba ka
nthomela kgole, ba ka nkhwet$a mo thwi. Gomme ke swanetse go
ya go dikopano di se mmalwa godimo ka go Lebopo la Bodikela.
Gomme Morena a ratile, ke tla feta go kgabola toropokgolo ye
nnyane ye e bitSwago West Memphis, Arkansas. E no ba go
kgabaganya noka go tloga Memphis, Tennessee. Gomme ka go
lefelo le ba nyakile go SomisSa ditolara tSe milione tSe pedi le
seripagare se tee bakeng sa lepatlelo la mokato, bakeng sa go
kempola. Ditolara tSa dimilione tSe pedi le seripagare se tee,
go senya, le go tShilafatSa, le go romela disoulo heleng. Gomme
morago ba swara banna bjalo ka Billy Graham, Oral Roberts,
nnamong, le bale ba ba tlaiSegago bakeng sa morero wa Kriste,
go fetiSa tsShelete ya semolao ka kereke, le go nyaka go ba fa
mengwaga ye masomepedi ka go kgolego ya feterale. Ka mehla
go bile thato ya lefase go dira ka mokgwa woo.

8¢ Kerile, “Le. . .Kenale baneSu ba ba bilego ka go kgolego ya
feterale.”

8  Gomme yo mongwe wa boramelao ba ba boletswego orile, “O
na le banabeno ka go kgolego ya feterale?”

Kerile, “Nkile ka ba.”
Orile, “Ba be ba le bomang?”

86 Ke rile, “Yo mongwe wa bona e bile NgwaneS$u Johane, ka
Alcatraz, ka go sehlakehlake sa Patimo. Gomme yo mongwe e
bile Ngwanesu Paulo, ka go kgolego ya feterale ya Roma. Le
Ngwane$u Daniele, le yena o bile ka go ntlo ya kgolego.”

87  Le Ngwanesu Josefa, ka gobane gore o ile a pharwa ka se
sengwe seo a bego a se ne molato wa sona, o diretSe mengwaga
ye mentsi, ka go leka go ba mohlanka wa kgonthe wa Potifaro,
gomme mosadi wa gagwe o mo pharile. Gomme o ile a ahlolwa,
gomme o beilwe ka kgolegong lebaka la mengwaga, go fihlela
maledu a gagwe le moriri o hlogetsSe ntle, go fihla a sa. . .Ebile
ba ile ba swanela go mmeola, go mo tlisa pele ga Farao. Kgonthe.

Lebakeng la eng, e ka ba eng ya phoso? Bakeng sa morero wa
Kriste! Tlwa!

88  Gomme gona go SomiSa ditolara tSe milione tSe pedi le
seripagare se tee bakeng sa lepatlelo la mokato, go tshilafatsa
le go senya le go romela disoulo heleng. Le bolela ka Modimo a
etla ka pela!

89 EupsSa batho ba Arkansa ba dirile se sengwe ka yona. Kereke
ye nngwe le ye nngwe, ke a nagana, tSe senyane goba tSe lesome
dikereke tSa maina tSa go fapana ka go tSona setshaba, ba
tlile mmogo bohle gomme ba rile, “Ke phoSo. Gomme re ka se
be le yona.” Gomme ba bopile kopano ya thapelo, gomme ba
tSere dithapelo tSa go lokologana, letSatsi ka tsatsi, le boSego ka
bosego. Gomme ge baahlodi le banna ba feterale, gomme bohle
ba ile kgorongtsheko mosong wo o latelago, go e fedisa, ge e ba
ba ka e aga goba aowa, ba ile ba kopanetswa, gomme e ile ya
fenngwa. Thapelo e fetola dilo. Ga ke tshwenyege lefase le bodile
gakaakang, naga ya rena e bodile gakaakang, setshaba sa rena
se a dira, batho ba rena; thapelo ya rena e fetola dilo.

9% FKupSa ga re sa na kgahlego ka go dikopano tSa thapelo.
Re na le dilo tSe dingwe tSe ntSi re swanetSego go di dira, re
gopola bjalo.

91 Gomme gona, e sego seo feela, lepatlelo la mokato le ilego la
senywa, eupsa go ile gwa thalwa gape godimo gore ba ka se kgone
go ba, ka go naga ya Arkansas, le selo bjalo ka seo gapegape
lebakeng la mengwaga le mengwa ye e tlago. Gobaneng? Ka
gobane batho bao ba bitSwago ka Leina la Gagwe ba kgobokane
bonabeng mmogo le go rapela.

92 Qo, se re se hlokago lehono ke pitSo mmogo, go itokiSa.
Gomme e sego go tshepela go moreri, eupsa wena, bjalo ka motho
ka motho pele ga Modimo, wa itokiSa wenamong bakeng sa go
Tla ga Morena, go phonyokga tshenyego ye yohle.

93 Ga go kgathale se ba go bitSago, le tiro efe ba e tSeago, seo
ga se fetole Modimo nthatana e tee. Modimo o tla e dira, go no
swana. Yena o itshamile le go letela rena. Oo, nna!

9% Batho ba bangwe ba re, “Gabotse, ke ya kerekeng ka
Lamorena mosong. Ke theetSa modiSa wa rena, yo e lego moreri
yo mokaone.” Yeo e lokile. Ke thabela yeo. Gomme lena le
Amerika, lefase, e ka ba mang a lego. Eupsa go tsea bontsi go feta
molaetsa wo mobotse go tSwa phuluphithing. Go tSea bophelo
bja gago. Go tSea wena, go itokisa.

9% Ka go Kutollo tema ya 19, le temana ya 7, Beibele e
boletSe seo, e bolela ka Monyalwa wa Kriste, “Yena o itokiSitSe
Yenamong.” O itokiSitSe Yenamong. Gomme wena, bjalo ka
moleloko wa Monyalwa yo, o swanetSe go itokiSa wenamong.

9 Nako ye nngwe ya go feta, modiredi o be a rera. Gomme—
gomme go be go na le monna yo a bego a etla kerekeng ya gagwe

lebaka la, 00, nako ye teletSana ka nnete. Gomme o tlile mosong
woo godimo go aletara. Gomme o rile, “Modisa, bjalo ke duma
go fa bopaki bja ka le go ineela nnamong go Morena Jesu, se ke
se dirilego bosegong bja go feta.”

97 Gomme modiSa o rile, “Gabotse, ka kgonthe ke thakgetSe go
kwa ka ga seo, John. Go tseba gore o phethile go tla mafelelong
le go ineela wenamong go Morena, ka gobane ga re nyake go
gobatSa maikutlo a gago, eupsSa re a tseba gore o be o le yo
mobe kudu. Gomme re a tseba ga se o sware lapa la gago
gabotse. O kempotse ka tShelete ya gago, gomme o e nwele, le go
phela bophelo bja bohlaswa, gomme lapa la gago le ile la hloka.
Gomme go fa pelo ya ka thabo, mosong wo, go tseba gore o tlile
pele bjale gomme o ya go ineela wenamong go Morena Jesu, go
ba motho yo a fapanego, go Mo hlankela.”

Orile, “Ke a go leboga, modisa.”

98 O rile, “Gona ke eng e no...Ke nyaka go go botsisa se
sengwe. Ke thero efe ke e rerilego, goba sehlogo sefe ke se
SomisitSego, le, goba ke pina efe e opetSwego ka kerekeng, ka go
difela, yeo e go dirilego gore o phethe go dira se?”

9  Gomme ge monna a mo lebeletSe, mo sefahlegong, ka meokgo
e keleketla marameng a gagwe, o rile, “ModiSa, ga se e be le e tee
ya dithero tSa gago, go le bjalo, le ge di bile gabotse bjalo. Ga se
e be le gatee ga go opela ga khwaere, goba tSa go ikgetha, le ge
di bile gabotse bjalo.”

100 O rile, “Gona o ka botsa phuthego ye gobaneng o dirile
sephetho se?”

101 O rile, “Ke Soma le monna yo e lego Mokriste, gomme
ke boletSe se sengwe le se sengwe go yena. Ke mmiditSe
mophikologimokgethwa. Ke mmiditSe lehlanya la bodumedi le
se sengwe le se sengwe, gomme ga se e mo tshwenye nthatana.
Eupsa o phetSe bophelo bjoo go fihla mafelelong, ka pelong
ya ka, nako ye ka moka, o thopile lefelo, gore ke nyaka go ba
bjalo ka monna yola. Gomme leo ke lebaka ke mo kgopetSego go
ntlhahlela go Kriste. Ke nyakile Kriste yoo a mo hlankelago.”

102 T.e a bona, Modimo o Soma ka modiSa, go dira Kereke ya
Gagwe go itokiSa. O Soma ka dipina, go dira Kereke ya Gagwe
go itokiSa. Gomme O Soma ka wena, go dira Kereke ya Gagwe
go itokisa.

103 Ge modiSa wa lena a ka palelwa, gomme kgafetSakgafetsa
a palelwa, le tla tsoma modisa yo mongwe. Ka bjakobjako le
tla dira seo. Ge khwaere ya lena e se ya opela gabotse, goba
meopelanosi e se gabotse, le tla re go mohlahli, yena yo a nago
le mmino, “O se ba dumelele go opela gape. Ba no ntira ke
hlakahlakane, go opela.”

104 FEupSa go reng ka wena bjalo ka motho ka motho? O palelwa
bjang ka go pheleng ga gago ga tSatsi ka tSat$i? O hlakana bjang



GO SEPELA GA KEREKE GA SEPHIRI, GA POTLAKO 15

le Modimo, se Modimo a rego re be sona, Seetsa sa go phadima se
se dutSego godimo ga thaba? Ga a gona a ka go feta tseleng yeo,
gabotse, go dikologa tsela ya gago, ntle le go tseba ka ga Jesu. Ke
mohuta ofe wa bophelo o o phelago, bjo bongwe bja mehuta yela
yeo e lego go kganya, go rogana, le go SiSimisSa, go fapana? Goba,
o ka kgona go bolela ka khutsSo le lerato leo o le hweditSego ka
go Kriste?

“0 itokisitSe Yenamong.”

105 Ke le bontshitSe bobe. Gomme naka e ka se...e tla
mpaledisa, go ya go kgabola mabaka, le go bontsha gore nako
ye nngwe le ye nngwe, go swana le ka Babilone ka boSegong
bja mekurukuru, le go tantsha le go nwa, le go ya pele, le se se
diregilego. Gomme tlase go theoga lebaka go bile ka tsela yeo.
Ka go lebaka le lengwe le le lengwe Modimo o bile le baprofeta
ba magadima, ka maswao le matete, go ahlola selo ka magareng
a botsebalegi bjohle, le go emela Modimo ba le tee.

106 E sego seo feela, eupsa go ka reng ge nka bolela ka ga nako
ya Stefano yo monnyane, a se moprofeta, a se modisa, feela
moleloko wa Mmele wa Kriste. Ka fao moisa yo monnyane yo
a emego pele ga Khansele ya Sanhedrin mosong wola, gomme o
boletSe ntle go bale ba bego ba mo ahlola, gomme o rile, “Lena
ba melalamethata, masoboro ka pelong le ditsebeng. Ka mehla le
IwantSha Moya wo Mokgethwa. Bjalo ka ge botataweno ba dirile,
le dira bjalo.” O be a se modisa.

107 O ka se letele modisa wa gago go e dira yohle. O ka se letele
poto ya gago ya bahlokomelaphahlo go e dira yohle, goba poto
ya gago ya matikone. O swanetSe go itokiSa wenamong. Ke taba
ya motho ka motho.

108 Gomme, elelwang, go Tla ga Gagwe go ka potlako, gore
Kereke e tla sepela ka panya ya leihlo. Gomme ge re bona sebe
mogohle, le kahlolo e letile, le dikepentwa tsa kgalefo ya Modimo
di etla, re phonyokga bjang se? Maswao a a bonagala. Jesu o etla.
Gomme matete a magolo a a dirwa. KotanatShupetSo ye nngwe le
ye nngwe e Supile go lebanya go tla ga Gagwe ga ka pela, gomme
go tla direga ka nakwana.

109 Re eme bjang, mosong wo, bjalo ka ge re itlhodisisa? Ge
re ka bolediSwa, mosong wo, gomme Morena Jesu a ka fologa
go tSwa magodimong, mosong wo, ka Mokgosi le Phalafala ya
Modimo, re tla hwetSwa re itokisitSe, bjalo ka kereke mmele? A
re tla hwetSwa re itokiSitse, bjalo ka motho ka motho, go gahlana
le bale ba ba tsoSitSwego go tSwa bahung, ba ba inetefaditSego
bonabeng go itokiSetSa? Ga go kgathale ge e ba re itokiSitSe goba
aowa, Morena Jesu o tla tla feela go swana, mo nakong ye e
beilwego. Re swanetSe re itokiSe, gomme re swanetSe re e dire
bjale. Ga se nako ya go leta. Re swanetSe re seketSa nako le
go itokisa.

110 Nako ye nngwe ya go feta, kanegelo (feela pele ga go tswalela)
yeo e nkgwathilego, bjalo ka ge ke e kwele, ye mentsi, mengwaga
ye mentsi ya go feta.

11 Go Tla mo ga sephiri ga Morena; ga potlako, go sepela ga
sephiri ga Kereke. SetSang! “Go tla ba ba babedi ka tShemong;
Ke tla tSea o tee gomme ka tlogela o tee. Go tla ba ba babedi
mo malaong; Ke tla tSea o tee gomme ka tlogela o tee.” Go
bontSha gore go Tla ga Morena go ka se be feela go khona efe
kapa efe ye itSego, eupsSa go tla ba tSekelele. “Yo motee o tla
be a le ka tShemong, a Soma,” mosegare. “Yo mongwe o tla be
a le malaong, a robetSe,” ka lehlakoreng le lengwe la lefase.
Go tla ba Tlhatlogo ya tSekelele, gomme e tla tla ka Mokgosi,
ka Kgowa ya Morongwamogolo, gomme Phalafala ya Modimo e
tla gala. Gomme bahu ka go Kriste ba tla tsoga. Gomme O tla
ubulwa, ka sephiring. Oo, ke rata seo! Monyadi yo mogolo a etla,
gomme Monyalwa a itokiSitSe Yenamong, a letile nakwana yela
ya sephiri yeo ebile A sa e tsebego, Yenamong. Eupsa O itokiSitse,
le go apara, gomme o e letile.

112 Re bona dikotanatShupetso tSa Gagwe ka lefaseng, gore o
loketse kahlolo. Re bona maswao le matete ka kerekeng, dilo tSe
kgolo di direga. Ke batho ba mohuta mang re swanetSego go ba?
Go itokisa mo nakwaneng, ka gore ga re tsebe O tla Tla neng.
“Ebang ba ba itokiSitSego le lena, ka gore ga le tsebe ke motsotso
goba iri efe Morena wa lena a tlago.” Itokiseng! Ka gore, le ka se
kgone go itokiSa nako yeo, ka gore O rile le ka se kgone go dira.

113 Ke ba bakae ba lena, bohle mohlomongwe, ba badilego ka ga
dikgarebe? TSe dingwe di be di le bohlale gomme tSe dingwe di
le ditlaela. Kgarebe go ra “bohlweki.” Bohle ba be ba le batho ba
go loka. Yo mongwe le yo mongwe wa bona, kgarebe, dibjana tse
di hlwekisitswego tSa Modimo. Eupsa bale ba ba bilego le Oli ka
maboneng a bona, ba tsene ka gare, gomme ba bangwe ba Setse
ka ntle. Bohle ba be ba le dikgarebe, yo mongwe le yo mongwe.
Batho bao o bego o ka se kgone go bea monwana wa gago godimo
ga bona, go e ka ba eng ya phoSo. Bona, yo mongwe le yo mongwe,
ba dumetse ka go Tleng ga Morena. Ba be ba itokisitSe go kopana
le Yena, eupsa ba bangwe ba bona ba §wahlisitse Oli ya bona.

114 O se dumelele yeo go ba taba ya gago. Boloka Oli ka leboneng
la gago. Oli ke Moya, Moya wo Mokgethwa. O se tsoge wa O
dumelela go falala go tSwa go wena. Ge o ekwa lerato la gago
le ehwa, tlhokofalo ya gago go Kriste le go mo—mo Morero, ka
bjakobjako eya go Yena Yo a nago sediba sa Oli, gomme o ithekele
wenamong go tlatSwa ga Moya wo Mokgethwa.

115 SetShaba sa rena se ile, maitshwaro a bodile le go senyega.
Dipolitiki tSa rena, di bodile le go sepela. Baetapele ba rena, O
Modimo, na re ka dira eng ka yona? O ka bea monna wa go loka
ka gare, gomme o tSwela ntle moradia.

116 Go na le yo Motee feela re ka mo tliSago bjale, yoo ke Morena
Jesu. A re itokiSetSeng go Tla ga Gagwe.

117 Ke nyaka go le anegela kanegelo ye nnyane yeo ke e kwelego
mengwaga ye mengwe ya go feta; go tswaleleng. Ya potlako ye,
Tlhatlogo ya ka bjakobjako ya Kereke!

118 Bjale le re, “Dilo tSe rilego di tla direga, morago ke tla
itokiSa.” ItokiSe bjale. Ke sa tSwa go le anegela ka ga Pearl
Harbor le ka mafelo a mantsi fao ba gannego go kwa tshebotso.
Ba ganne go e theetSa. Ga go selo se tlogetSwego eupsa kahlolo
ye Kgethwa godimo ga batho. Bjale, bohle bao ba ka se yego ka
go Kriste ba tla ba ka tlase ga kgalefo ya Modimo le kahlolo ye
Kgethwa. Hle se dumelele seo go go diragalela.

119 Ga go tshwenye se Tabarenekele ya Branham e tsogego ya
fetoga go ba, o se e dumelele go ba wena. Wena eba mohlanka
wa Kriste. Ga go tshwenye se kereke lefase e se dirago, wena eba
mohlanka wa Kriste. Ga e godimo ga Tabarenekele ya Branham,
ebile ga e godimo ga kereke efe ye nngwe. Go godimo ga gago,
bjalo ka motho ka motho, go itokiSa mo go Tleng ga Morena.
O swanetSe go itokiSa. Ke swanetSe go itokiSa. Ke tla swiela
dikgato tSa ka mong. Go godimo ga gago go swiela dikgato tsa
gago. Tlogela tSa ka di nnosi; nna ke tlogele tSa gago di nnosi. O
swanetSe go lokiSa seaparo sa gago.

120 Go bile le rapolasa yo mogolo, gomme o bile le serantlatla
se segolo sa polasa, godimo ka go karolo ya leboa ya Colorado,
kgauswi le karolo ya thaba.

121 Bjalo ka ge bohle le tseba, ke dirile bonnyane bja bolemirui
mo bophelong bja ka, bja go namela le go ya pele. Ye nngwe
ya dipitso tSa ka go Modimo, e bile go dula godimo ga para ya
dispere tSa mabilo a kgale a Texas, le raborolo e dutSe godimo ga
sala le sethunya ka lehlakoreng la ka; ge ke ekwa yona mehlare e
tSutla, go kwagala boka Lentsu lerile, “Adama, o go kae?”

122 Gomme ge ke lebeletse godimo go dinaledi, gomme ke kwele
Slim wa kgale, modiSadikgomo wa kgale go tS§wa godimo ka
Texas, a butSwetsa ka kamo ka seripana sa pampiri (Tlase kua
sefapanong fao Mopholosi wa ka a hwilego, go bile tlase mola
sebakeng sa tlhatso go tloga go sebe ke goeleditSego; Mola
go pelo ya ka Madi a Gagwe a tloditSwe; Letago go Leina la
Gagwe), ke gogetse kobo godimo ga sefahlego sa ka le go leka
go iphihla nnamong, gobane Modimo o be a lebeletSe tlase ka go
dithaba tSela.

123 Go bile ka go ye nngwe ya dipolase tSela, fao dikhamphani
tSe kgolo tsa go phuthela di rekago dikgomo tSa bona, ba di
kitimiSetSa ka dithabeng, gomme morago ba di tliSa ntle ka
morago ga ge mamane a tswetSwe, ka go—ka go marega a
ngwaga, gomme ba di swaya, le go di rekiSa ye mengwe ya
mehlape ya kgale, le dipholo le go ya pele, le go ya pele ka go. . .
go kgoboketsa mehlape ya bona ye megolo ya dikgomo.

124 Gomme ka go polasa ye e itSego ye, mong, goba
mohlokomedi, yo re mmitSago mola, “bogodimo,” foromane,
o be a na le barwedi ba e ka bago ba bahlano. Bohle ba be ba le
basadi ba babotse, ba baswa, ba se ba nyalwa.

125 Gomme go be go na le mohumagadi yo monnyane mola, yo a
bego a le motswala wa basetsana ba, yoo tatagwe le mmagwe
bobedi ba be ba hlokofetSe. Gomme o be a tliSitSswe mola go
ka...go phelale ramogolo wa gagwe—wa gagwe.

126 Gomme basetsana bale, gore ba be ba le ka go mohuta wola
wa go tSea mahlo wa diforeskote tSa forili, le a tseba, gomme—
gomme—gomme ba nno tSea mosetsana yo monnyane yo gomme
ba no mo swara o ka re o be a le phoofolo tsoko. Mosomo wohle
wo boima o tSholletSwe thwi go yena. O hlatswitSe dibjana. O
hlwekisitse. O lokisitSe malao. O—o be a swanetSe go o dira
ohle. Gomme ba nno itulela ka manala a bona a menwana
a pholetshitswe le manekhure, selo godimo ga dipounama tsa
bona, gomme gohle ba ipotsefaditse, le a tseba, go no iphosonka.

127 Gomme ka go ikgetha ba ile ba dira se ge ba kwele gore go
tSwa Chicago, khamphani ye kgolo ya go phuthela e lego mong
wa lefelo, wa gagwe yo moswa, morwa wa go se nyale o be a etla
go etela polasa. Oo, a ba ile ba itahlela ntle ka go diaparo tse
botse! Aa! Gomme a ba ile ba tShepa le go itokisetSa go tleng ga
gagwe! Gomme boSego bjo bongwe le bjo bongwe polediSano e
be e tla ba, ba be ba eya go goketsa lesogana le le go mo nyala. Ke
mang a ka go. . .Morago ba tla ba beng ba polasa, bonabeng, ka
gore morwa o be a tla ba mojalefa go tSohle. Kafao ba itokiSitSe.

128 Kafao, le a bona, go na le go itokiSetSa go ka dirwa. O a
itokisitSe wenamong, ka go tSoena kereke goba se sengwe, seo ga
se sohle seo se nyakegago. O swanetSe go ba le Oli ka leboneng
la gago. Le a bona? Feela moaparo wa gago, o re, “Re tla aga
kereke ye kgolo. Re tla ba ba kereke ya leina ye kaone. Re tla—
re tla hwetSa phaephe okene ye nnyane, go Morena. Re tla dira
ditulo tSa manobonobo.” Seo ga se se Modimo a se nyakago.
[NgwaneSu Branham o kokota godimo ga phuluphithi makga a
mararo—Mor.]

129 Toko ke se Modimo a se nyakago, ka go Morwa wa Gagwe,
Kriste Jesu. TSeo ke diaparo. Ka gore Beibele e rile, “Diaparo
tSe tShweu tSe a tShepilego ka tSona, ke toko ya bakgethwa.”
Kafaoo...

130 Basetsana ba ba naganne ba ka itokiSetSa bonabeng go tleng
ga lesogana le. Nnete, motswala yola yo monnyane wa go Sokisa,
yoo o nkgopotsa ka ga molahlwa felotsoko. O ka mo thabela. O
be a le mosadi yo mobotse. Eupsa, oo, nna! O be a le mosetsana
yo mobose yo monnyane, eupsa ebile o be a sa balwe magareng
ga bona, e sego bjalo ka wa leloko.

131 Bjale yeo e no ba seswantsho sa thereso sa Kereke ya kgonthe,
lehono, pele ga dikereke tSa maina. [Ga go selo go theipi—Mor.]

Ebile ga e balwe; sehlopha sa baakaretsadikereke tSa maina,
sehlopha sa balahlwa.

132 Kafao moisa yo monnyane wa go Sokisa o no ya pele, a Soma.
Gomme ge lesogana le gorogile. . .

133 Ga se ba e tseba, eupSa o be a etla go nyaka mosadi. O be
a selekilwe le go lapiSwa ke basetsana ba toropokgolo ba ba no
dulago ba bapadiswa, gomme, oo, le a tseba, ba hlehla le dipara,
le go tsekella ka Dicadillac, le di—di dilo tsa go fapana. Ba—ba
be ba selekilwe le go lapiSwa ke yona. O naganne, “Ke tla ya ntle
Bodikela le go itsomela mo—mo mosetsana wa kgonthe yoo a tla
bago mme go banake. Gomme yo mongwe yo a ka se hlehlego go
dihlopha tSa go roka le di—le disosaete le dilo, eupSa o tla no ba
mme wa kgonthe.” O hweditSe eng ge a fihla mola, eupsa selo sa
go swana seo a se ahlotSego ka Chicago?

13¢ Ke a makala ge eba Morena Jesu o tla hwetSa kereke,
feela kereke ya leina, feela ka leina, “kereke,” ga go na Oli ka
maboneng, e sa itokiSitSego go sepela? Oo, ba na le diforoskote
tSe kaone. Ba na le dikereke tSe kgolokgolo, se segologolo se, le
dilo tSe tsohle. EupSa Modimo ga a nyake seo. O nyaka wena bjalo
ka motho ka motho. Ba ka no ba le badisa ba bakaonekaone, ba
ka no ba le dipoto tsa matikone tSe kaonekaone, eupsa O nyaka
wena ka Oli. O etla go ubula Oli le Monyalwa yola.

135 Gomme bjalo ge, moSemane yo, o lebeletSe go bona, o be a
swabile. Gomme boSegong bjoo ba be ba na le se sengwe mo
lenaneong. . . Mo matSatSing ale, e bile kgale botelele, ba biditSe
“Charleston,” ye e no go ba bjalo ka rokenrole. Gomme ba be
ba eya go ba le ye nngwe ya diphathi tsela tSe kgolo. Bontsi bja
lena batho le elelwa tantshi yela ya kgale ya Charleston ba e
dirilego, kgale ge ke be ke le segotlane, ge ke be ke le ntle fale.
Gomme kafao bohle ba be ba apere diaparo tSa bona tSe ntsho
le bosweu, le a tseba, go dira. . .Oo, e be e bitswa “Charlestons,”
le “bosofase.” Seo ke se ba bego ba se bitsa. Gomme ba be ba na
le tSona diaparo tSa mmalamobedi, gomme ba be ba eya go dira
metantsho ye.

136 Gomme, eupSa, moSemane yo o be a selekilwe ke dilo tSela.
O be a tsoma mosetsana wa kgonthe, kafao o ngwegetse ntle ga
phathi ya bona. O be a ba bogetSe. O ile ka gare go ba lebelela.

137 Go bjalo ka Morwa yo mongwe ke mo tsebago. Morwa yo
mongwe o tla tla go kereke ya gago. O tla. . . Morwa wa Modimo,
O tla tla mola. O tla lebelela go dikologa. O tla bona o apere
bokaone. O tla—O tla tseba gore o moleloko yo mokaone. EupSa
o lebeletse se sengwe go fapana go tloga feela motlwae wa go
tlwaelega wa kereke.

138 Kafao ge a lebeletSe go dikologa, morago ga nakwana, o ile a
nyama kudu. O sepetSe go tSwa lemating.

139 Gomme go boeleng morago, a sepela seetSeng sa ngwedi, go
ya ntlong ya malao, o kwele yo mongwe mokgwa wa go hama.

Gomme o lebeletse tikologong. Gomme mo go sepetSe mosetsana
yo monnyane yo ka sekotlelo se segolo sa meetse a dibjana, gare
ga bosego, a se a rwala selo, go tShollela meetse a dibjana ntle.
Gomme ka pela ge a se no mmona, se sengwe se rile, “Yoo ke
yena. Yoo ke yena.” Kafao o ipeile yenamong mo tseleng. Gomme
ge a...Moo ke ge a etla morago go bapa le legora la lesaka,
gobaneng, o be a eme mola. Gomme o nyakile a idibala.

140 QO rile, “Go bjang?” Gomme o rile, “Leina la gago o mang?”
Gomme o mmoditsSe leina la gagwe, gomme e be e le leina la
go swana la molaodi wa polasa. O rile, “Gona ga ke kgone go
kweSiSa gore se se bjang. . . A yola ke tatago?”

141 O rile, “Aowa. Ke no ba motswala, o a bona. Tate wa ka le
yena e be e le barwarre. Ke na le leina la go swana. EupSanna. . .
Yola, yola ke molaodi.”

142 O ka no ba le leina la kereke, o ka no ba le leina la
Tabarenekele ya Branham, goba Methodist, goba kereke e ka
ba efe o yago. Seo ga se sona, mogwera. Le a bona? Ke se
sengwe go fapana. Ke semelo sa gago. Seo ke se Modimo a se
lebeletSego. O ka no ba Momethodist. O ka no ba Mobaptist. O
ka no ba Mopresbyterian. Ga se seo. Ke semelo seo Modimo a se
lebeletSego. E sego feela semelo sa lefase, eupsa semelo sa Moya
wo Mokgethwa. “Maswao a a tla latela bona bao ba dumelago,”
go boletSe Jesu, ka go tema ya 16 ya Mokgethwa Mareka.

143 O be a tlabegile kudu go re—go re o be a ka bolela le yena,
ebile. Gomme a lekelet$a hlogo ya gagwe ye nnyane fase, gomme
o kitimetSe ka ntlong.

144 O be ale mola lebaka la beke goba tse pedi, gomme o lebeletSe
gohle go dikologa, mogohle. Gomme ga se nke a bolela gape,
eupSa o nno tSwelapele a mo SeditSe. Gomme boSego pele a
tloga. . .O be a tloga mosong wo o latelago. Ba be ba dirile phathi
ye nngwe ye kgolo. Gomme o mo nyakile. Ga se a ke a mo hwetsa.
O tsebile o be a swanetSe go hlatswa dibjana le go ya pele, kafao,
mosSomo wa ditshila le tSohle di ka lahlwa.

145 Gomme yeo ke tsela Kereke ya Modimo ya kgonthe e
swanetSego go o tSea nako ye nngwe, moSomo wa ditshila, maina
ohle a kgobogo, le selo sohle seo se sa ratwego, go ka lahlelwa
go Yona. Gomme Yena ke nonyana ye kgolo ya marothorotho.
Gomme dinonyana tSe dingwe tSohle di kgobokana go dikologa
le go Mo rakelela. Seo se lokile. Leina la gagwe le go Puku
ya Kwana ya Bophelo. Yena o tla phurolla lefego la Gagwe le
legolo letsatsi le lengwe bakeng sa go fofa. O itokiSitSe. Ona
marothorotho a ra Madi a Kriste a fafaditSwe go Yena. Le a bona?
Le e badile ka go Puku ya lena, Beibele.

146 Gomme moSemane yo o hweditse mohumagadi yo monnyane
boSegong bjoo a tSwela ntle. O rile, “Ke go SeditSe. Ga go yo a
e tsebago eupsa nnamong.” O rile, “Ke tlile ntle fa go nyakana
le mosadi. Gomme sohle seo nkilego ka ke ka se bona, o fihlelela

dinyakwa.” O ile a ikwa bjang? Morwa wa monna yo mogolo a mo
kgopela bjale ge eba o tla ba mosadi wa gagwe.

147 E nno go eleletsa ka fao basetsana bale ba swanetsego go be
ba ikwetSe ge ba hlolela ntle ka letsikangope la bona gomme ba
bone, ba swarane ka diatla, le yola yo monnyane, motswala wa go
nyatSega, monna yo ba lekilego go mo goketsa, le ka diforosekote
tSa bona tSe kgolo tSe kaone le diforili, le go ya pele.

Gomme o rile, “A o tla nnyala?”
“0o0,” orile, “mohlomphegi, ga ke na maswanedi.”

148 Yeo ke tsela Kereke ya kgonthe e ikwago ka yona, “Ga ke
na maswanedi. Nka. . .Ge nka no hlatswa dibjana tSa Gago, go
tla loka.” A o ikemiSeditSe go tSea lefelo lela? A o ka kgona go
hlatswa dibjana go tSwa go Selalelo? A o ka ikemiSetSa go bitSwa
lehlanya? Goba, a o ka ikemiSetSa go tSea tsela le banyatSiwa ba
senene ba Morena? A o ikemiSeditSe?

149 A o ikemiSeditSe, mo moSomong wa gago, go swaiwa, “Monna
Sole, yena ke lehlanya la sedumedi, ka gobane a ka se nwe, a ka
se kgoge, ga a tantshe, ga a kitime le basadi”? “Mosadi Sole yoo
a iSago hlogo ya gagwe fase, o sepela o ka re. . .tlase go theoga
toropo. Yena ga a. . . A ka se tSoene dihlopha tSa rena”?

150 A o ikemiSeditSe go tSea tsela, go itokiSetSa go Tla ga Morena?
Ge odirile. . . Ge o dira, o tla be o Mo letile go tla. O tla thaba mo
go Tleng ga Gagwe. E ka se be selo sa go tShosa. E tla ba nako
ya mogau kudu yeo o ka go nagana ka yona, go Tla ga Morena.
“Bohle bao ba ratago go bonagala ga Gagwe.”

151 Kafao, ge a tlogile, o mmoditSe o tla bowa mo nakong ye
itSego. O rile, “Ge o thoma go bona. ..” E be e le marega. O rile,
“Ge o thoma go bona mehlare yela e thoma go khukhusa, kua,
mohlare wola le selo go tSea bophelo bjo boswa,” o rile, “gona ke
tla bowa ka nako ya seruthwana.”

152 Ke a kweSiSa, nka se kgone go re e be e le thereso,
eupsSa mosetsana o hweditSe feela e ka ba tolara le disente
tSe masomesSupatlhano ka beke go moSomo wa gagwe. Eupsa
o bolokile peni ye nngwe le ye nngwe ya yona. Gobaneng? O
be a itokiSetSa monyanya woo o bego o tla ba. O be a boloka
tShelete ya gagwe bakeng sa seaparo sa monyanya. Ka gore o
rile, “Re tla nyalana gona mo mo polaseng ge ke etla gape.” O
bolokile tShelete ya gagwe ngwaga wohle. O be a thabile. O be a
sa tshwenywe ke go hlatswa dibjana. O be a sa tshwenywe ke go
aena diaparo, goba go swiela ngwako wa malao, goba eng gape.
O be a beeleditSwe go molaodi wa polasa.

153 Re tshwenyega ka eng ka se lefase le se bolelago, Mokriste
wa kgonthe? Re tshwenyega ka eng ge re swanetSe go nyatSiwa
le go ganwa? “Ba lehlogonolo ke ba boleta, ka gore ba tla abelwa
lefase.” Morwa wa Molaodi o etla, letSatsi le lengwe, gomme re

ya go Monyanya wa Selalelo. Ke phapano efe go e dirago go rena,
ge o rata go bonala ga Gagwe?

154 Ka morago ga ge e bile yohle. . . MatSatsi a fetile. Barwedi ba
bannyane, bomotswala ba bannyane, ba dirile metlae ka yena,
ba bina go mo dikologa, le go dira se sengwe le se sengwe gape.
“Gabotse,” ba rile, “wena wa go SokiSa, segotlane sa setlaela! A
ga o tsebe ge a...Gobaneng, o be a no ba bjalo ka banna bohle
ba bangwe. O be a no go goka.”

155 EupSa Morwa wa Modimo ga a goke. “Ntle ga ge motho a
tswalwa gape, ga go ka mo a tla...” Ga ke kgathale o bogega
gabotse bjang, o wa kereke kudu gakaakang, maemo a gago ke
afe ka nageng. O ka no ba radipolitiki. O ka no ba ka go mmuso
wa feterale. O ka no ba ka go Katoliki, Presbyterian, kereke efe
kapa efe o nyakago go ba. Eupsa, ke, “Ntle le ge motho a tswalwa
gape, o ka se tsene. Gomme maswao a a tla latela bona bao ba
dumelago.” Ke no ba ke tsopola Lentsu la Gagwe.

156 TL.a mafelelo, ge iri e etla, o thomile go bona se, mahlogedi
a thoma go tla go mehlare. O tsebile o tla ba fale mo nakong
efe kapa efe. Gomme o rile, “Ke tla leka go e dira feela ka
tSatSanasobela, gore re kgone go nyalana le go itlhaganela
go tloga.” Gomme mantSiboa a mangwe le a mangwe, ka
tSatSanasobela, ge a—o tla ya le go tSea, go itokiSa gohle, go
apara seaparo sa gagwe se sennyane sa monyanya, gomme a leta
mo keiting.

157 Gomme bomotswala ba bannyane ba ba tla go mo sega, le go
dira motlae ka yena, le go re, “Wena wa go SokiSa, wa setlaela,
ngwana wa setseketseke. Go nagana go re mo—mo monna yo a
nago le. ..Yena ke Mopresitente, a ke re, wa khamphani, gore
mosSemane wa gagwe a ka nyala mohlatswadibjana!”

158 O be a lebeletSe bokwala, e sego diaparo. O be a na le tShelete
ya go lekanela go reka diaparo tSohle di lego bohlokwa.

159 Modimo ga a kgathale dilo tSa gago tSa go benyabenya o nago
le tSona ke tSe kgolo bjang. O na le se sengwe le se sengwe ka
lefaseng. Kafao, O nyaka bokwala. O nyaka se sengwe seo se lego
kgonthe.

160 Gomme kafao, mafelelong, mantSiboa a mangwe, ge a sa eme
mola, gomme ba be ba sega le go dira motlae ka yena, le go
mmotsa o be a tlaetSe. Gateetee, ba kwele ditlhako tSe dingwe di
kibakiba. Go diregile eng? Go kgabaganya thaba go tla koloyana.
Bjale, koloyana ke karikana ye nnyane, e bulegile ka godimo, e
tsebega kudu ka Bodikela. Gomme dipere di kgabiSitSwe gohle
le se sengwe le se sengwe, di etla. Go kgabaganya thaba, go tla
koloyana ye, gomme ya ema mo pele ga keiti. Gomme o kitimile.
Orile, “Ke tsebile o tla tla.”

Seo go tla ba Kereke letsatsi le lengwe.

161 QO itahletSe yenamong ka matsogong a gagwe, gomme o rile,
“Moratiwa, ke bile le monna a beilwe mo polaseng ye ge e sa le
ke tloga mo ngwagola, yoo o ntliSeditSe pego ya se sengwe le se
sengwe seo o se dirilego.”

162 Modimo o na le Monna a beilwe ka go tabarenekele ye,
mosong wo, O bitswa Moya wo Mokgethwa. O tseba diphiri tsa
pelo ya gago. O tseba se sengwe le se sengwe seo o se dirilego,
goba se o se naganago. O botSa Tate se sengwe le se sengwe seo o
se dirago. O iSa molaetSa morago le pele.

163 QOrile, “Gomme o mpoditSe gore o be o letile, gomme o Somile,
gomme o katane ka go se fele pelo, o ntetetSe go tla. Bjale, o bile
lekgoba nako ye telele, eupsa bjale matSatsi a gago a bokgoba
a fedile. Ke tlile mmogo le moruti, thwi ka tlase ga dihetSe tSe
tSa rosa, o ba mosadi wa ka.” O mo atlile, a bea palamonwana ya
lenyalo go monwana wa gagwe, gomme a mo kukela godimo le go
mmea ka go koloyana, ka diatla tSa gagwe go mo rarela. Gomme
a otlela go tloga, go hwetSa lefelo le leswa le legolo le mo Outer
Drive ka Chicago, la go ikgetha setShabeng, moo a tla phelago
bjalo ka monyalwa wa gagwe.

164 Gobaneng? O be a itokisitSe. O phetSe le go beng mohuta wa
mosadi yoo a mo nyakilego. E diragetSe feela ka bonakonako.

165 Gomme mola ga potlako, go Tla ga Morena ga sephiri, lefase
ga le tsebe go ya go direga, eupsa re a dira. Go batametsSe. Le se
be bjalo ka mohumagadi yo moswa ba mo hlobotSego diaparo,
ka Pearl Harbor, o tla theogela tlase ka dihlong. E ba bjalo ka
Yena yo a itokiSitSego Yenamong, gomme a bolokile mabokwala
a Gagwe, gomme o be a letile go Tla ga Morena, gobane e tla ba
sephiri le ka potlako.

166 Ge le sa nagana ka dilo tSe, a re inamiSetSeng dihlogo t$a rena
go Yena Yo a tla tlago.

167 Feela pele re tla bolela le Yena, monna yo mongwe le yo
mongwe ka tsela ya gagwe mong, mosadi yo mongwe le yo
mongwe, moSemane, goba mosetsana. Gomme ge ke sa bolela le
Yena le go tseba go re Mohlankedi wa Gagwe wa sephiri, Yena
o ka se kgonego go mmona ka leihlo la gago, kafao Yena ke
Mohlankedi wa sephiri, Moya wo Mokgethwa wa go Segofale o
ka moagong wo. A o tla Mo nyaka go go gopola pele ga Tate,
mosong wo, go re o nyaka go itokiSetSa, gomme ge A etla, go ya le
Yena? Ge o ka dira, a o ka phagamisetsa seatla sa gago godimo go
Yena? Morena a go SegofatSe. Ke a thanka ka kgonagalo seatla se
sengwe le se sengwe ka moagong; sa ka, le sona. “Ke nyaka Wena,
Moya wo Mokgethwa, go botsa Tate, ‘Lebelela tlase go nna. Nna
ke—nna ke tSea tsela le batho ba Gagwe ba go nyatSiwa. Ke—ke
nyaka go ya, ke nyaka go itokiSetSa. Ke—ke nyaka go itokiSetSa
gonabjale, ka gobane A ka tla pele tirelo ye e fela.””

DitShaba di a Swalalana, Israele e a phafoga,

Maswao ao baprofeta ba a boleletSegopele;

Matsatsi a Bantle a badilwe, a rareditswe ke
diforo;

“Boang, O baphatlalali, go ya lena.”

LetSatsi la Topollo le kgauswi,

Dipelo tsa batho di palelwa ka letShogo;

TlatSwang ka Moya wa Modimo, mabone a lena
a lokisitswe le go taga,

Lebelelang godimo, topollo ya lena e kgauswi.

Mohlare wa mogo o a gola; Israele e a buSet§wa.

168 O Modimo! Mohlare wa mogo o a khukhusa, Israele e boela
bjalo ka setShaba! Ge ke kwele modiSa wa rena mosong wo, a
bolela, go rapelela Israele! A ga le tsebe yeo ke go khukhusa? O
swanetse go tla ka nako yeo.

169 Go boneng yela Metsotso Ye Meraro Pele Ga Bosegogare,
athekele yela, go e boneng go—go khamera ya ka mong, goba
segodisa ka phaposSilebato ya ka, ge Bajuda bale ba go tSofala
ba golofetSe gomme ba etla ka gare ka dikepe le se sengwe le se
sengwe, go tSwa gohlegohle lefaseng. Mmotso$olli o rile, “A le tla
go nagalegae ya lena, go hwela ka go nagalegae?” O rile, “Aowa.
Re tlile go bona Mesia.”

170 Mohlare wa mogo o a gola. A ga le o bone? LetSatsi la Topollo
le kgauswi.

Baprofeta ba maaka ba aketSa, ThereSo ya
Modimo ba e gana,
Gore Jesu Kriste ke Modimo wa rena;

Ga le kgone go bona moo re lego?
Eupsa re tla sepela moo baapostola ba gatilego.

LetSatsi la Topollo le kgauswi,
Dipelo tsa batho di palelwa ka letShogo;

Naganang ka yona!

TlatsSwang ka Moya wa Modimo, mabone a lena
a lokisitswe le go taga,
Lebelelang godimo, topollo ya lena e kgauswi.

171 Morena Modimo, ka go nakwana ye kgolokgolo ye, moo ke
tSerego godimo ga phuthego ye nnyane ye le go bona difahlego
tSe khubedu le marama a go kgamathela dikeledi, re a lemoga
gore Mohlankedi yo mogolo wa sephiri o eme kgauswi, Moya wo
Mokgethwa.

172 Bjale a nke re tSeeng tsela le banyatSiwa ba se nene ba
Morena. Ge go na le ditshitano tSe nnyane ka boagisaneng bja
rena, magareng ga batho, magareng ga kereke, goba e ka ba kae e
lego, seo ga se na selo go dira le rena. Re ka se tshilafatse diaparo
tSa rena ka dilo tSa lefase, gapegape. Ka gore O tla tla letsatsi le

lengwe mo nakwaneng, ka go panya ga leihlo, yela ya potlako,
Tlhatlogo ya sephiri ya Kereke ya Gago. O tla be o etla godimo
ga thaba ya nako, tlase ga molalatladi wa go sokama, go tSeela
Kereke kgole, ka gore Lengwalo le rile, “Phalafala ya Modimo
e tlo gala. Gomme bahu ka go Kriste ba tla tsoga. Gomme re
tla ubulelwa godimo le bona, ka sebakabakeng, go gahlanet$a le
Morena, le go ba le Morena go ya go ile. Kagona, baena ba ka,
homotsanang ka mantsu a.”

173 A nke yeo e lle go teba ka dipelong tSa phuthego ye mosong
wo. Re tla Go tumiSa ka Leina la Jesu. Amene. Q

